
Annotatsiya.Maqola ozbek va ingliz tillarida unlilarning orfoepik interferentsiyasi
tadqiqiga bagishlangan. Unda chogishtirilayotgan tillarda unlilarning fonetik va
fonologik xususiyatlari bilan bir qatorda, ularning orfoepik xususiyatlaridagi o‘ziga
xosliklarni aniglash ham ahamiyatli sanalishi ishonarli misollar bilan izohlangan.

0O‘zbekiston mustagqillikka erishgach, tilga bo‘lgan e’tibor tubdan o‘zgardi. Avvalo,
o‘zbek tilining davlat tili sifatidagi mavqeyi mustahkamlandi. Shuningdek, xorijiy
tillarni o‘rganish va ularni yoshlar orasida keng targ‘ib qilish uchun etarli shart-
sharoitlar yaratildi. Bir so‘z bilan aytganda, yurtimizda o‘zbek tilini yanada
rivojlantirish hamda xorijiy tillarni o‘zlashtirish tizimini tubdan isloh qilish masalasi
davlat siyosati darajasiga ko‘tarildi. Jumladan, O‘zbekiston Respublikasi Prezidentining
2016 yil 13 maydagi «Alisher Navoiy nomidagi Toshkent davlat o‘zbek tili va adabiyoti
universitetini tashkil etish to‘grisida»gi PF-4797-sonli, 2017 yil 20 apreldagi «Oliy
ta’lim tizimini yanada rivojlantirish chora-tadbirlari to‘g'risida»gi PQ-2909-sonli, 2019
yil 21 oktyabrdagi «O‘zbek tilining davlat tili sifatidagi nufuzi va mavqeini tubdan
oshirish chora-tadbirlari to‘g'risida»gi PF-5850-sonli, 2020 yil 20 oktyabrdagi
«Mamlakatimizda o‘zbek tilini yanada rivojlantirish va til siyosatini takomillashtirish
choratadbirlari to‘g'risida» PF-6084-sonli, 2021 yil 19 maydagi «O‘zbekiston
Respublikasida xorijiy tillarni o‘rganishni ommalashtirish faoliyatini sifat jihatidan
yangi bosqgichga olib chiqish chora-tadbirlari to‘g‘risida»gi PQ-5117-sonli kabi farmon
va qarorlari, O‘zbekiston Respublikasi Vazirlar Mahkamasining 2017 yil 11 avgustdagi
«Ta’'lim muassasalarida chet tillarini o‘qitishning sifatini yanada takomillashtirish
chora-tadbirlari to‘grisida»gi Qarori qgabul qilindi. Natijada,
o‘rgatishni ta’lim siyosatining ustuvor yo‘nalishi sifatida rivojlantirish”!, “xorijliklar

«

. xorijiy tillarni

uchun o‘zbek tilini o‘rgatuvchi dasturlar yaratish”? vazifalari kun tartibiga qo‘yildi.

! «¥36exncron Pecrry6uKacu ia XOpIKHil THUITIAPHY YPraHUIIHE OMMATAIITHPHII GAONHATHHN CH(AT KIXATHAAH
SHTH OOCKHYTa 0JINO YMKHII yopa-Tanoupiapu Tyrpucuganru I11K-5117-connmn Y36exucron Pecybnmkacu
npe3uaeHTuHUHT Kapopu. Man6a: https://lex.uz/docs/5426736

2 (MamnakaTHMH31a Y30eK THIIMHM SHAla PUBOXJIAHTUPHIN Ba THJI CHECATHHYM TAKOMUJUIAIITHPHI Yopa-Taa0upnapy Tyrpucuianru Id-6084-conmm V36exucron Pecrybnukacy TIpesuieHTHHIHAT
®dapmonn. Manba:// https://lex.uz/docs/5058351

Mazkur vazifalarning ijrosini ta’'minlashda o‘zbek tili bilan xorijiy tillarni, xususan,
ingliz tili tovush tizimini chog'ishtirish, fonemalarning artikulyasion-akustik
xususiyatlari bilan birga ularning orfoepik jihatdan o‘ziga xosliklarini aniglash muhim
ahamiyat kasb etadi.

Fonemalarning orfoepik xususiyatlari shakllanishida ularning fonetik va
fonologik o‘ziga xosliklari ham muhim ahamiyatga ega. O‘zbek va ingliz tillarida
unlilarning fonetik va fonologik xususiyatlari borasida gator ilmiy tadqgiqotlar amalga
oshirilgan3. Mazkur tadgiqotlarda unlilarning fonetik va fonologik jihatlariga oid
erishilgan natijalar asosida chog'ishtirilayotgan tillarda unli fonemalarning orfoepik
xususiyatlaridagi o‘ziga xosliklarni aniglash ham ahamiyatli sanaladi.

O‘zbek va ingliz tillarida unli fonemalar son jihatdan jiddiy tafovutga ega bo‘lsa-
da, yozuvda ular har ikkala tilda ham 6 ta unli harf bilan ifodalanadi, ammo bu unli
harflarning orfoepiyasi (0‘qilishi) o‘zaro keskin farqlanadi. Ingliz tilida har bir unli harf
to‘rtta bo‘g‘in turida (Iturochiq bo'g‘in, I tur yopiq bo‘g‘in, 1l tur ochiq bo'g‘in (r+unli
bo'g‘in), Il tur yopiq (r+undosh) bo‘g‘in.) to‘rt xil fonema bilan talaffuz qilinadi. Masalan,
“a” harfi I tur ochiq bo‘g‘inda /e1/ (take [teik]), I tur yopiq bo‘g‘inda /a/ (fat [feet]), II
tur ochiq (r+unli) bo‘ginda /ea/ (rare [rea]), II tur yopiq (r+undosh) bo‘ginda /a:/
(hard [ha:d]) fonemalari bilan ifodalanadi. O‘zbek tilida esa bir unli harf har ganday
bo‘g‘inda ham bir fonema bilan o‘qiladi (1-jadvalga qarang).

1-jadval
Ingliz va o‘zbek tillarida unli harflar orfoepiyasi
Ingliz tili O‘zbek tili
U Unli harflar orfoepiyasi U Unli harflar orfoepiyasi
nli I [ [ II | nli
ﬁ;rf— tur o tur ) Ttur - tur ?arf— Sifat va miqdor belgisiga
_ _ y _ ° _ y | rar ko‘ra u yoki bu darajada farq
chiq | oplq. chiq | opiq qiladigan:
bo‘g'in | bo'g‘i b b

Ingliz tilida har bir unli harfning bir nechta fonema bilan o‘qilishi o‘zbek tili uchun
noodatiy ekanligi chogishtirilayotgan tillarning tovush tizimlarida orfoepic
interferensiyaga sabab bo‘ladi. Shuningdek, ingliz tilida bir unli harf birikmasi ham
talaffuzda bir nechta unli fonema orqali ifodalanishi mumkin. Masalan, “ea” harf
birikmasi head [hed] so‘zida [e], east [i:st] so‘zida [i:], great [grei1t] so‘zida [e1] tarzida
talaffuz qilinadi. Ona tili talaffuz me’yorlariga ko‘ra bir unli harfni og‘zaki nutqda bir xil
talaffuz qilishga odatlangan o‘zbek til sohiblari ingliz tilida fonetik kontekstga bog‘liq
holda turli xil o‘qiladigan bir unli harf yoki harf birikmasini barcha holatlarda bir xil
tovush bilan talaffuz qilishlari tabiiy. Masalan, ingliz tilidagi “a” harfini ona tili ta’sirida
o‘zbek til sohiblari barcha o‘rinlarda bir xil - [a] yoki [e1] tarzida talaffuz qilib xatoga
yo‘l qo‘yishlari mumkin. Shuningdek, ingliz va o‘zbek tillarida aksariyat unli
harflarning orfografiyasi o‘xshashligi ham o‘zbek til sohiblarining ingliz tili unli
harflarini og‘zaki nutqda noto‘g'ri talaffuz qilishlariga olib keladi. O‘zbek til sohiblari
“a” harfi orqali /a/ fonemasini, “i, e, o, u” harflari orqali /1/, /e/, /o/, /u/ fonemalarini
tasavvur qiladi. Natijada, ular ingliz tilidagi “a, i, e, o, u” unli harflarini turli fonetik
kontekstlarda ham ona tili ta’sirida bir xil - /a/, /1/, /e/, /o/, /u/ tarzida noto‘g'ri
talaffuz qilib, xatoga yo‘l qo‘yish ehtimoli yuqori bo‘ladi.

Demak, o‘zbek va ingliz tillarida unli fonemalarning orfoepik jihatlari ularning
fonetik va fonologik xususiyatlari bilan chambarchas bog‘liq bo‘lib, til o‘rganish
jarayonida ular muhim ahamiyat kasb etadi. Chog‘ishtirilayotgan tillarda unlilarning
orfoepik xususiyatlari o‘zaro keskin farq giladi. Mazkur tafovutlarni oldindan aniglash
va ularni til o‘rganish jarayonida nazardan chetda qoldirmaslik unli fonemalarning
yuzaga kelishi mumkin bo‘lgan orfoepik interferentsiyasini oldini olishda ahamiyatli
sanaladi.

